
ᐅᑭᐅᖏᑎᒎᕐᓂᖅ ᐊᒻᒪᓗ ᖁᕝᕙᓯᓐᓂᖏᓐᓄᐊᖅᑕᐅᖃᑦᑕᕐᓂᖏᑦ ᐊᕐᕕᐊᓂ 
 
ᐊᕕᑦᑐᖅᓯᒪᓂᖓᑦ: ᓄᓇᕗᑦ   ᖃᐅᔨᒋᐊᕐᕕᒃᓴᖅ: ᑲᑐᔾᔨᓪᓗᑎᑦ ᐸᖅᑭᔨᐅᔪᑦ ᓱᕈᓯᕐᓂ 

ᖁᕝᕙᓯᓐᓂᖓᑦ: ᐃᓕᓐᓂᐊᓕᓵᖅᑐᓄᑦ  ᖃᓄᐃᑦᑑᓂᖓᑦ: ᖃᐅᔨᓴᕐᓂᖅ 
 
ᓇᓗᓇᐃᔭᖅᓯᒪᓂᖓᑦ ᐊᑐᖅᑕᐅᕙᓐᓂᖓᑕ:
ᐅᑭᐅᖏᑎᒎᕐᓂᖅ ᐊᒻᒪᓗ ᖁᕝᕙᓯᓐᓂᖏᓐᓄᐊᖅᑕᐅᖃᑦᑕᕐᓂᖏᑦ ᐊᕐᕕᐊᓂ 
ᑖᓐᓇ ᐃᓕᓐᓂᐊᓕᓵᖅᑐᓄᑦ ᐱᕙᓪᓕᐊᓂᕆᔭᖏᓐᓄᑦ ᖃᐅᔨᓴᕐᓂᐅᔪᖅ ᐃᓚᐅᖃᑕᐅᕙᑦᑐᓄᑦ ᐊᕐᕕᐊᓂ (ᐸᐃᕆᕕᓐᓂ, 
ᓄᓇᖃᖅᑳᖅᓯᒪᔪᑦ ᐱᒋᐊᓕᓵᕐᓂᖏᑦ, ᐱᐊᕋᐃᑦ ᖃᓄᐃᙱᑦᑐᑦ ᐊᒻᒪᓗ ᐊᓈᓇᒋᔭᐃᑦ ᖃᓄᐃᙱᓐᓂᖏᑦ).  
ᐊᖓᔪᖅᑳᕆᔭᐅᔪᑦ ᐊᐱᖅᓱᕈᑎᓂᒃ ᑎᑎᕋᖃᑦᑕᓲᖑᕗᑦ ᐅᑎᖅᑎᑕᐅᓪᓗᓂᓗ ᐱᓕᕆᐊᓕᕆᔨᒃᑯᓐᓄᑦ, 
ᐃᖅᑲᓇᐃᔭᖅᑎᐅᔪᑦ ᑐᑭᓯᒋᐊᕈᑎᓂᒃ ᖃᕋᓴᐅᔭᕐᒧᑦ ᓇᕿᑦᑕᓕᖅᑐᑎᑦ ᐊᒻᒪᓗ ᖃᐅᔨᓴᖅᑕᐅᑦᑕᓕᕆᕗᖅ 
ᐃᓯᖅᐸᓪᓕᐊᔪᑦ ᓇᓕᐊᓐᓂ ᖁᕝᕙᓯᓐᓂᖃᕐᒪᖔᕐᒥᒃ.  ᐃᖅᑲᓇᐃᔭᖅᑎᐅᔪᑦ ᐊᑐᐃᓐᓇᐅᒪᑎᑦᑎᓂᖃᑦᑕᓕᖅᐳᐃᑦ 
ᐃᓕᑉᐸᓪᓕᐊᒍᑎᓂ ᖃᓄᐃᓕᐅᖅᑎᑦᑎᓂᐅᔪᓂᒃ ᐊᖓᔪᖅᑳᕆᔭᐅᔪᓄᑦ ᐊᒻᒪᓗ ᑕᐃᓐᓇ ᓈᒻᒪᑦᑐᖅ ᐃᓕᓐᓂᐊᕋᒃᓴᖅ 
ᐃᑲᔪᕐᓂᖃᖅᑐᖅ ᓱᕈᓯᐅᑉ ᐃᓕᒃᑲᓐᓂᕆᐊᓕᖏᓐᓂᒃ ᐃᓕᓐᓂᐊᖅᑕᐅᑦᑕᓕᖅᐳᖅ.  ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐃᓚᐅᖃᑕᐅᓲᖑᕗᑦ ᑭᙴᒪᔪᖃᓗᐊᕐᓂᕈᓂ ᐃᓕᑦᑎᕇᓗᐊᖅᑐᖃᕈᓂᓘᓐᓃᑦ. 
 
ᖃᓄᐃᓕᐅᕐᓂᑯᒥᓂᐅᔪᑦ: 
ᐊᒥᓱᑦ ᓱᕈᓰᑦ ᐱᕙᓪᓕᐊᓂᖃᙱᑦᑐᐃᑦ ᓇᓗᓇᐃᖅᑕᐅᕙᓐᓂᙱᒻᒪᑕ ᖃᓄᐃᑦᑑᓕᕐᓂᖏᓐᓂᒃ ᐃᓕᓐᓂᐊᕆᐊᕋᐃᒻᒪᑕ 
ᑭᓯᐊᓂ ᓱᖅᑯᐃᖅᑕᐅᑦᑕᓯᓐᓇᓕᖅᐸᔪᒻᒪᑕ (ᒥᑭᓂᖅᐹᒨᕋᐃᒻᒪᑕ ᐃᓕᓴᕕᒻᒥ).  ᖃᐅᔨᓴᕈᑎᐅᔪᑦ ᐊᑐᐃᓐᓇᐅᔪᑦ 
ᐅᖃᐅᓯᖃᑎᒋᔭᐅᔾᔭᙱᓚᕐᓗ ᐃᓕᖅᑯᓯᖃᑎᒋᔭᐅᔾᔭᙱᓚᓪᓗ.  ᐃᓚᖏᑦ ᓱᕈᓰᑦ ᐊᖓᔪᖅᑳᕆᔭᐅᔪᓪᓗ 
ᖃᐅᔨᒪᓂᖃᕐᓂᙱᒻᒪᑕ ᐃᓚᖏᓐᓂᒃ ᐅᖃᐅᓯᕐᓂᒃ ᐊᒻᒪᓗ ᖃᓄᐃᓕᐅᕈᑕᐅᔪᒃᓴᓂᒃ ᐃᓚᒋᔭᐅᓂᖃᖅᑐᓂᒃ 
ᐅᑭᐅᖏᑎᒎᖅᑐᑦ ᐊᒻᒪᓗ ᖁᕝᕙᓯᓐᓂᖏᓐᓄᐊᖅᑕᐅᖃᑦᑕᕐᓂᖏᑕ ᐊᐱᖅᑯᑎᖏᓐᓂᒃ, ᓱᕈᓰᑦ 
ᖁᕝᕙᓯᓐᓂᕆᔭᕆᐊᖃᖅᑕᒥᓐᓂ ᐊᔾᔨᖃᓪᓚᑦᑖᙲᓐᓇᕐᓂᑰᕗᐃᑦ. 
 
ᐱᕙᓪᓕᐊᓂᖓᑦ: 
ᐃᖅᑲᓇᐃᔭᖅᑎᐅᔪᑦ ᓚᐃᓴᓐᓯᖃᖅᑐᓂᒃ ᐸᐃᕆᕕᓐᓂ ᓄᓇᕗᒥ ᐃᓚᐅᖃᑕᐅᖁᔭᐅᓯᒪᔪᕗᑦ ᑖᔅᓱᒥᖓ 
ᐅᑭᐅᖏᑎᒎᕐᓂᖅ ᐊᒻᒪᓗ ᖁᕝᕙᓯᓐᓂᖏᓐᓄᐊᖅᑕᐅᖃᑦᑕᕐᓂᖏᑦ ᖃᐅᔨᓴᖅᑕᐅᓚᐅᖅᑐᑎᑦ ᐱᓕᕆᐊᖓᓂᒃ 
ᐃᓕᓐᓂᐊᖅᑎᑕᐅᑎᓪᓗᒋᑦ.  ᐃᖅᑲᓴᐃᔭᖅᑎᐅᔪᑦ ᐊᕐᕕᐊᓂ ᐃᓚᐅᖃᑕᐅᔪᒥᓃᑦ ᐊᑐᖅᑕᐅᔪᓐᓇᖅᑐᒻᒪᕆᐅᓂᖓᓂᒃ 
ᐃᓕᓴᖅᓯᓯᒪᓂᖃᔪᕗᑦ ᓱᕈᓰᑦ ᐊᔾᔨᒌᙱᑦᑐᑦ ᐸᐃᕆᕕᖏᓐᓄᑦ ᐃᓕᓐᓂᐊᓕᓵᖅᑐᓄᓪᓗ 
ᖃᓄᐃᓕᐅᕈᓘᔭᖅᑎᑕᐅᕙᑦᑐᓂᒃ.  ᐃᓕᓐᓂᐊᓕᓵᖅᑐᓂ ᐃᖅᑲᓇᐃᔭᖅᑎᖏᑦ ᐊᓯᖏᓐᓂ ᓄᓇᕗᑉ ᓄᓇᖏᓐᓂ 
ᑕᐃᒫᒃᓴᐃᓐᓇᕐᓗ ᐃᓱᒪᖃᕐᓂᖅᐳᑦ ᐃᓄᒃᑎᑑᓕᖅᑎᑕᐅᔭᕆᐊᖃᔪᕗᖅ ᐊᒻᒪᓗ ᐊᐱᖅᑯᑎᐅᔪᑦ 
ᐊᔾᔨᖃᓕᖅᑎᑕᐅᒋᐊᖅᑐᓂ ᐃᓄᐃᑦ ᐃᓕᖅᑯᓯᖓᓂᒃ ᐊᒻᒪᓗ ᓄᓇᕗᒥ ᐃᓅᓯᕆᔭᐅᕙᑦᑐᑦ 
ᐊᔾᔨᖃᓕᖅᑎᑕᐅᒋᐊᖅᑐᓂᓗ. ᐃᓐᓇᑐᖃᐃᑦ ᐃᓚᐅᖃᑕᐅᔪᕗᑦ ᐊᔾᔨᖃᓕᖅᑎᑕᐅᒋᐊᖅᑎᑕᐅᑎᓪᓗᒋᑦ.  
ᐃᖅᑲᓇᐃᔭᖅᑎᖏᑦ ᐊᕐᕕᐊᓂ ᐃᓄᒃᑎᑑᓕᖅᑎᑕᐅᓂᖓᓂᒃ ᐅᑭᐅᖏᑎᒎᕐᓂᖅ ᐊᒻᒪᓗ 
ᖁᕝᕙᓯᓐᓂᖏᓐᓄᐊᖅᑕᐅᖃᑦᑕᕐᓂᖏᑦ ᐱᓕᕆᐊᖓᑦ ᐊᕐᕕᐊᕐᒥᐅᑕᑎᑑᓕᖅᑎᑕᐅᔪᕗᖅ ᐊᑐᖅᑕᐅᖅᑳᖅᑎᓐᓇᒍ 
ᓄᓇᖓᓐᓂ.  
 
ᓇᓗᓇᐃᒃᑯᑕᖏᑦ:  
ᒥᑭᓂᖅᐹᓂ ᐃᓕᓴᐃᔩᑦ ᐊᕐᕕᐊᓂ ᐅᔾᔨᖅᓱᖅᐸᓪᓕᐊᓕᔪᒻᒪᑕ ᓱᕈᓰᑦ ᐃᓕᓐᓂᐊᓕᓵᖅᑐᓃᑦᑐᑦ 
ᐅᐸᓗᖓᐃᖅᓯᒪᑦᑎᐊᕐᓂᖅᓴᐅᓲᖑᓂᖏᓐᓂᒃ ᐊᒻᒪᓗ ᐅᐸᓗᖓᐃᖅᓯᒪᑦᑎᐊᖅᑐᑎᑦ ᒥᑭᓂᖅᐹᒧᑦ ᐃᓕᓐᓂᐊᕐᕕᒻᒧᑦ.  
ᐃᓕᓐᓇᓵᙱᓐᓂᖅᓴᐅᕙᑦᑐᑦ ᖃᐅᔨᔭᐅᕙᑉᐳᑦ ᐃᓕᓐᓂᐊᓕᓵᖅᑐᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᖅᑎᓪᓗᒋᑦ 
ᐊᖓᔪᖅᑳᕆᔭᐅᔪᓂᒃ ᐊᒻᒪᓗ ᕿᑐᕐᖓᖏᑦ ᐃᓕᓐᓂᐊᖅᑎᑕᐅᒐᐃᒻᒪᑕ ᓱᕈᓯᐅᑉ ᑭᖑᕙᓗᐊᕆᓯᒪᔭᖏᓐᓂᒃ ᐅᕝᕙᓘᓐᓃᑦ 
ᖃᐅᔨᒪᓗᐊᙱᑕᒥᓂᒃ.  ᐊᖓᔪᖅᑳᕆᔭᐅᔪᑦ ᕿᑐᕐᖓᖏᑕ ᐃᓕᑉᐸᓪᓕᐊᓂᖏᓐᓂᒃ ᐃᓚᐅᖃᑕᐅᓂᖅᓴᐅᕙᓕᖅᐳᑦ. 
 
ᓱᖏᐅᑎᓂᖏᑦ:
ᐱᒻᒪᕆᐅᓘᕗᖅ ᐊᕐᕕᐊᕐᒥᐅᑦ ᐊᐱᖅᑯᑎᐅᔪᓂᒃ ᐃᓄᒃᑎᑑᓕᖅᑕᐅᓯᒪᑉᐸᑕ ᐅᖃᐅᓯᖏᑦ ᒪᓕᓪᓗᒋᑦ.  
ᐊᔾᔨᒌᙱᓐᓂᒐᓛᑯᓗᒐᓗᐊᖏᑦ ᓇᓗᓇᕈᑕᐅᓕᕈᓐᓇᕐᒪᑕ ᐊᒻᒪᓗ ᖃᐅᔨᓴᖅᑕᐅᑦᑎᐊᕈᓐᓇᐃᓕᓪᓗᑎᑦ ᐱᑦᑎᐊᖅᓯᒪᔪᓂᒃ.  
ᑕᒪᓐᓇ ᐅᑦᑑᑎᐅᒋᕗᖅ ᐱᒻᒪᕆᐅᓂᖓᓂᒃ ᐃᓕᓐᓂᐊᕈᑎᒃᓴᐃᑦ ᐊᑐᖅᑕᐅᕙᑦᑐᓪᓗ ᐅᖃᐅᓯᖏᓐᓂᒃ 
ᐃᓕᖅᑯᓯᖏᓐᓂᓪᓗ ᒪᓕᒋᐊᖃᕐᒪᑕ.  
 
ᑐᑭᒋᐊᕐᕕᒃᓴᖅ: 
ᐃᓕᓐᓂᐊᓕᓵᖅᑐᓂ ᑲᒪᔨ, ᑲᑐᔾᔨᓪᓗᑎᑦ ᐸᖅᑭᔨᐅᔪᑦ ᐃᓕᓐᓂᐊᕋᒃᓴᖓᑦ 
ᑎᑎᖅᑲᒃᑯᕕᖓᑦ 260, ᐊᕐᕕᐊᑦ, ᓄᓇᕗᑦ    X0C 0E0 
ᐅᖃᓚᐅᑎᖓᑦ :    (867) 857-2735  ᓱᑲᑦᑐᒃᑯᑦ : (867) 857-2692 


